
LIMIAR 

O traballo eiquí presentado resultou da intención de dinamiza-lo estudio 
duns contidos que tratan de estreita-los lazos entre as inquedanzas do alumnado e 
o seu contorno social. Para acadar este obxectivo un instrumento idóneo foi a 
participación no Proxecto “Vivir nas cidades históricas”, organizado pola 
fundación “A Caixa” en colaboración co Concello1 de Santiago de Compostela. 
No noso Centro este proxecto foi impulsado principalmente polo Departamento 
de Xeografía e Historia  coa colaboración dos de Bioloxía e Xeoloxía  e do 
Debuxo. Aínda que o alumnado participou conxuntamente en tódalas facetas do 
proxecto, consistentes no desenvolvemento de diferentes dilemas (restauración, 
rehabilitación, peonalización, equipamentos culturais, e rendabilización) cos que 
se pretendía dar unha resposta á recuperación da zona da rúa das Hortas, este 
artigo adícase a detallar a parte referida á recuperación dunha antiga 
zona verde do casco histórico e ó establecemento do que sería o primeiro 
xardín hortícola da cidade. Este xardín situaríase nas fincas existentes 
entre as rúas das Hortas, Pombal, San Clemente e Trinidade, e representaría 
unha atractiva novidade nos equipamentos urbanos con importantes implicacións 
culturais, educativas, recreativas e turísticas. Para ó profesor firmante do artigo e 
coordinador desta faceta do proxecto, este traballo supuxo, por unha banda a 
constatación de como algúns alumnos e alumnas se adican con ilusión a unha 
tarefa cando realmente sinten interese pola súa realización, e por outra a 
                                                 
1 (*) Este traballo foi elaborado coa axuda do alumnado das materias “Ciencias 
Medioambientais” e “Bioloxía e Xeoloxía” de 4º curso da E.S.O. 

satisfacción dunha antiga curiosidade como é arecopilación desa inmensa riqueza 
en especies cultivadas para diversos fins nas hortas santiaguesas. Neste último 
senso teño que engadir que espero que esta aportación sexa un estímulo para que 
especialistas deste tema amplíen e completen este catálogo, o cal forma parte 
fundamental da nosa cultura e tradicións. 

Finalmente hai que sinalar que o proxecto global que desenvolveu o 
alumnado de 4º da E.S.O. e os Departamentos citados enriba do I.E.S. de Sar de 
Santiago acadou o primeiro premio a nivel da cidade de Santiago, diante de 
tódolos centros públicos e privados que se presentaron ó concurso convocado 
tamén nas outras cidades españolas que a UNESCO considera como patrimonio 
cultural común da humanidade. O concurso tiña como fin o desenvolvemente 
nestas cidades de proxectos que presentaran unha proposta concreta de 
actuación relacionada cos dilemas citados anteriormente. 

ANÁLISE DO ESTADO DAS HORTAS 

As fincas colindantes coas fachadas posteriores das vivendas das rúas 
Hortas e Carretas constitúen o derradeiro vestixio da antiga zona periurbana 
coñecida como Horta de San Martín. Na actualidade e salvo raras excepcións 
amosan un deplorable estado de abandono en consonancia co que ocorre na 
maioría das casas ás que pertencen. O reacondicionamento, para uso individual 
ou comunitario, pasa polo estudio das especies predominantes na actualidade e 
unha posterior actuación das institucións con potestade para elo, respectando 
sempre os dereitos dos viciños da zona. Neste senso realízase o presente 
estudio-enquisa que se reflicte na táboa final. 

Na enquisa indícanse as especies presentes nas hortas das vivendas das 
rúas Hortas e Carretas. En xeral predominan especies autóctonas, especialmente 
as pertencentes á provincia atlántica da rexión medioeuropea do reino florístico-
corolóxico holártico; sen embargo, e a causa da posición central en Galicia da 
cidade de Compostela encadrada no val do río Ulla así como do atemperamento 
do clima nesta zona da cidade debido á súa situación relativamente baixa e 
rodeada por zonas topográficas máis elevadas (o monte Pedroso polo Oeste e 
Norte, e por edificios do casco vello polo Sur e Leste), constátase a presencia de 
moitas especies xeromórficas e propias da rexión mediterránea do mesmo reino 
holártico. Como exemplo de representantes orixinarios ou moi ben naturalizados 
na conca do mar Mediterráneo podemos citar, entre outros, os xéneros Cedrus, 
Lavandula, Rosmarinus e Ruscus, así como as especies Fraxinus ornus, Pinus 
pinaster, Prunus laurocerasus, Quercus suber, Rhododendron ponticum, Vitis 
vinifera e moitas das incluídas nas familias liliáceas e leguminosas. Finalmente, 
pódese subliña-la presencia sorprendente de plantas típicas de climas tropicais 

como o kiwi e doutras procedentes de Asia Oriental como os cítricos limoeiro e 
laranxeira. 

Para un catalogación máis das especies presentes na actualidade, 
deberíase ter en conta a época de floración; emporiso, a enquisa engadida a este 
proxecto reflicte un catálogo bastante realista das especies arbóreas e de horta 
máis importantes desta zona (táboa final). 

II. INTERVENCIÓN NAS HORTAS 

A proposta de restauración das fincas céntrase nos seguintes  

Obxectivos: 

1º) Recuperación das especies tradicionalmente implantadas nesta zona, 
sexan de horta ou para ornamento, e inclusión doutras coroloxicamente 
relacionadas con elas. 

2º) Renovación de muros, paredes, vereas e sendeiros interiores. 

3º) Constitución dunha ampla zona residencial que inclúa as fincas 
abandonadas, sempre despois dun consenso cos propietarios actuais, 
para erixirse no primeiro xardín hortícola de Santiago, representando 
unha das tradicións máis representativas da cidade e da súa comarca. 

Concreción do proxecto 

O novo xardín de uso común terá dúas zonas claramente delimitadas aínda 
que visualmente conectadas: a zona de esparcimento e de paso, e a zona 
hortícola que compaxinaría unha funcionalidade ornamental coas tarefas de 
cultivo, constituíndo un magnífico centro de ensinanza e aula da natureza para a 
poboación de Santiago. Ámbalas dúas zonas separaranse por un enreixado de 
pouca altura para facilita-la visualización da horta desde os camiños e zona de 
esparcimento. Na aula analizáronse fundamentalmente dúas posibilidades para a 
instauración deste novo espacio verde, ámbalas dúas co mesmo nivel de 
aceptación: 

• A primeira pasa pola expropiación a prezo de mercado actual de parte 
das fincas hoxe en estado de abandono, deixando como zona privada a 
parte máis achegada ás vivendas. O terreo verde comunitario estaría a 
cargo da brigada de parques e xardíns do Concello. 

• A segunda diferénciase da anterior en que a zona de cultivo do espacio 
de uso común alugaríase en períodos de poucos anos a particulares 
para o seu coidado e disfrute. 

En calquera caso, a financiación do proxecto, en especial o arranxo das 

fachadas posteriores e elementos intermedios entre vivendas e fincas privadas 
(galerías, terrazas, pérgolas,…) sería a cargo das administracións públicas 
(Consorcio de Santiago, Fondos europeos, Xunta de Galicia e o propio Concello). 
Con isto facilitaríase a consecución do proxecto evitando a situación de 
indefensión dos propietarios da zona. 

Despois do estudio do mapa a escala 1/500, determinouse que se 
reservaría para os actuais propietarios a parte máis achegada ás vivendas cun 
fondo promedio de 27,5 m (en total, este terreo representa unha superficie de 
3440 m2), mentres que o resto destinaríase para o xardín de uso común incluíndo 
as fincas e zonas de paso situadas ó mesmo nivel que se sitúan entre a zona de 
San Clemente e a propia rúa das Hortas sumando 11350 m2 aproximadamente. 
Polos frentes do Leste e do Oeste este terreo quedaría limitado por vivendas e 
espacios verdes situadas a un nivel. 

Deseño do xardín e liñas xerais de actuación 

Tanto para o caso da recuperación das fincas individuais como da 
instalación desa gran zona verde de uso comunitario teríanse en conta unha serie 
de consideracións relacionadas cos seguintes conceptos: 

a) Características do terreo 
No caso de zona común e para facilita-lo seu coidado, empregaranse 

elementos informais que axuden a oculta-los límites irregulares e darlles ritmo, 
mantendo sempre a unidade de deseño. O actual calexón que conecta a rúa das 
Hortas coa zona de San Clemente deberá agrandarse e complementarse cunha 
zona recreativa, posiblemente no centro do xardín. Tódolos espacios de paso e 
recreo dotaranse dos necesarios elementos de complemento e mantemento 
(bancos, fontes, estanques, papele iras, farolas,…). 

Nas pequenas fincas individuais tratarase de agranda-la perspectiva con 
medidas tales como clarea-la zona central ou aproveitar unha boa vista, se existe, 
a modo de prolongación do xardín. Nas parcelas con valados estes serán 
pequenos e, se constan de árbores, utilizaranse especies de crecemento escaso 
ou controlable por medio de poda. 

b) Conxunción casa e xardín 
A casa será unha parte integrante do deseño constituíndo un todo 

armónico co xardín. Con esta finalidade, realizaranse accións tales como: 
disimula-la fealdade dalgúns edificios con motivos sinxelos tales como uns 
arbustos que suavicen as esquinas ou algunha planta na entrada da vivenda. 
Outra técnica cáseque obrigada é a creación dunha asociación entre vivenda e 
xardín estendendo o cuarto de estar cara este último espacio por medio dunha 

solaina ou dun invernadoiro que comunique co empedrado exterior; outro método 
para cumprir esta función é a construcción dunha terraza ou patio, onde unha 
pérgola cuberta con plantas trepadoras pode constituírse en anel perfecto entre 
ámbolos dous territorios. 

As medidas anteriores, máis propias do ámbito da xardinería, 
complementaranse con outras como: melloramento das vistas  (supresión de 
árbores de gran porte e escaso valor taxonómico e do pabellón da Trinidade 
construído con carácter provisional ó carón do Concello) e adecentamento de 
fachadas das vivendas  (pintura e limpeza das paredes, eliminación de antenas e 
arranxo dos tellados, entre outras actuacións). 

c) Tipo do substrato e condicións climáticas 
A natureza das rochas ou materiais que van soporta-lo xardín é un 

elemento fundamental de estudio á hora de calquera implantación de especies 
vexetais e incluso a reconsideración dalgunhas xa presentes na zona. En 
concreto, o terreo en estudio é rico en humus e auga, o que facilita a plantación 
de árbores e da maioría das plantas hortícolas coñecidas. Por outra banda, en 
terreos calizos non se poderá plantar rododendros nin azaleas pero si alelís, 
boneteiros, carpes, claveis, frutais do xénero Prunus (ameixeiras, cerdeiras, 
pexegueiros,…), parras, tulipáns, xenebros, etc. 

Ademais do pH, deben terse en consideración outras condicións naturais 
como son o posible emprazamento das especies, a facilidade de drenaxe, a 
posibilidade de creación dun microclima determinado, a cantidade de insolación e 
as zonas sombrizas. 

d) Identidade hortícola 
Non hai que esquecer que a característica más representativa deste novo 

espacio verde da cidade será a da súa relación coas plantas e tarefas hortícolas, 
polo que esta característica impregnará en todo momento o seu deseño e 
realización. Para combinar con éxito as funcións práctica e ornamental é 
aconsellable colocar enreixados ou celosías que dividan a zona de horta da de 
uso para xardín, servindo ó mesmo tempo estas divisións como guía para as 
amorodoeiras, parras e outras plantas trepadoras. As árbores frutais suavizarán o 
carácter práctico da zona de cultivo co seu espectáculo floral impresionante ó 
final do inverno e na primaveira, para despois facilitar unha agradable sombra no 
verán e froitos no outono. 

e) Accesibilidade 
O número de sendeiros que atravesen o xardín será o mínimo, evitando así 

a sensación de desorde. Evitarase tamén a liña recta de acordo co deseño 
informal citado máis enriba. Ademais, inicialmente non se proxectará un trazado 

dos camiños sobre o céspede, deixando esta labor para máis adiante cando os 
usuarios sinalen co seu desprazamento máis frecuente o deseño máis axeitado, 
constituíndo así o que se coñece como “liñas do desexo”.  

Unha segunda cuestión importante a ter en conta neste apartado é o 
conxunto de medidas necesarias para facilita-lo acceso ó xardín das personas 
ancianas e diminuídas físicas. Entre estas medidas destaca a construcción de 
rampas nas escaleiras e desniveis de pendente moderada e o suficientemente 
ancha para as sillas de rodas. 

Táboa coas especies identificadas nas hortas 

Árbores e arbustos ornamentais ou non empregadas polos seus froitos  

nome galego  nome castelá nome científico (familia) Utilidade ou usos coñecidos 

acibos acebo Ilex aquifolium (Aquifoliaceae) ornamento e refugallo de animais 

alcipreste común ciprés común Cupressus sempervirens (Cupress.) ornamento e sombra 

camelia camelia Camellia japonica (Theaceae) ornamento 

carballo roble Quercus robur (Fagaceae) ornamento e sombra 

cerquiño, rebolo melojo, rebollo Quercus pyrenaica (Fagaceae) ornamento 

choupo branco chopo blanco Populus alba (Salicaceae) ornamento e sombra 

dracaena falsa palmera Cordyline australis (Agavaceae) ornamento 

falso loureiro, loureiro  real laurelcerezo, laurel r. Prunus laurocerasus (Rosaceae) ornamento 

loureiro laurel Laurus nobilis ornamento 

magnolio magnolio Magnolia grandiflora (Magnol.) ornamento 

mimosa mimosa Acacia dealbata (Leguminosae) setos e recubrimento de paredes.  

palma de Canarias palma de Canarias Phoenix canariensis (Palmaceae) ornamento 

palmeira excelsa palma excelsa Trachycarpus fortunei (Palmaceae) ornamento 

palmito palmito Chamaerops humilis (Palmaceae) ornamento 

piñeiro pino Pinus (Pinaceae) ornamento e sombra 

sabugueiro, bieiteiro saúco Sambucus nigra (Caprifoliaceae) ornamento 

salgueiro sauce Salix (Salicaceae) ornamento e sombra 

salgueiro chorón sauce llorón Salix babylonica (Salicaceae) ornamento e sombra 

tuias ( diferentes especies)  tuya Thuja (Cupressaceae) ornamento e setos de división 

Árbores e arbustos frutais 
nome galego  nome castelá nome científico (familia) Utilidade ou usos coñecidos 
ameixeira, ciroleiro ciruelo Prunus domestica (Rosaceae) ornamento e alimentación 
castiñeiro castaño Castanea sativa (Fagaceae) alimento, ornamento  e sombra 
cerdeira cerezo Prunus cerasus (Rosaceae) alimentación e ornamento 
figueira higuera Ficus carica (Moraceae) alimento e sombra 
kiwi kiwi Actinidia diasinensis (Dileniaceae) alimento 
laranxeira naranjo  Citrus aurantium (Rutaceae) ornamento e alimentación 
limoeiro limonero Citrus limonum (Rutaceae) ornamento e alimentación 
maceira manzano Pirus malus (Rosaceae) alimentación 
nespereira níspero Eriobotrya japonica (Rosaceae) ornamento e alimentación 
nogueira nogal Juglans regia (Juglandaceae) alimentación e ornamento 
pereira peral Pirus communis (Rosaceae) ornamento e alimentación 
pexegueiro melocotonero Prunus persica (Rosaceae) ornamento e alimentación 
vide vid Vitis vinifera (Rhamnaceae) alimentación  e sombra 

Plantas hortícolas (nas qu e se aproveitan os froitos ou as follas) 
nome galego  nome castelá nome científico (familia) Utilidade ou usos coñecidos 
acelga acelga Beta vulgaris (Quenopodiaceae) alimentación 
allo ajo Allium sativum (Liliaceae) alimentación e condimentación 
allo porro ajo puerro Allium porrum alimentación e condimento 
amorodoeira, moroteira fresal Fragaria vesca (Rosaceae) alimentación 
apio apio Apium graveolens dulce (Umbeliferae) condimento 
cebola cebolla Allium cepa (Liliaceae) alimentación e condimentación 
col, repolo, verza col, berza Brassica oleraceae (Cruciferae) alimentación 
coliflor coliflor Brassica oleracea botrytis (Cucurb.) consumo propio  
espinacas espinaca Spinacia oleracea (Quenopodiacae) consumo propio  
fabas habas Vicia faba (Leguminosae) alimentación 
leituga lechuga Lactuca sativa (Compositae) alimentación 
melón melón Cucumis melo (Cucurbitaceae) alimentación 

perexil perejil Petroselinum sativum (Umbeliferae) condimento 
repolo, col repollo, col Brassica oleracea (Cruciferae) alimentación 
tomateira tomatera Lycopersicum esculentum (Solanac.) alimentación e condimento 
xudía judía Phaseolus vulgaris (Leguminosae) alimentación 

Raíces alimenticias 
nome galego  nome castelá nome científico (familia) Utilidade ou usos coñecidos 
cenoria zanahoria Daucus carota (Umbeliferae) alimentación e condimentación 
nabo nabo Brassica nappus rapifera (Cruciferae) alimentación 
remolacha remolacha Beta vugaris conditiva (Quenopod.) alimentación 
Plantas de pradería 
nome galego  nome castelá nome científi co (familia) Utilidade ou usos coñecidos 
col forraxeira col forrajera Brassica oleracea (Cruciferae) forraxe 
trebo treból Trifolium pratensis (Leguminosae) forraxe 
Tubérculos alimenticios 
nome galego  nome castelá nome científico (familia) Utilidade ou usos coñecidos 
pataca patata Solanum tuberosum (Solanaceae alimentación 
chufa chufa Cyperus esculentus (Cyperaceae) alimentación e producción de 

orchata 
Cereais 
nome galego  nome castelá nome científico (familia) Utilidade ou usos coñecidos 
millo maíz Zea mays (Gramineae) alimentación humana e de animais 

domésticos 

Aromáticas 
nome galego  nome castelá nome científico (familia) Utilidade ou usos coñecidos 
espadana lirio amarillo Iris pseudacorus (Iridaceae) contra os lamparóns e desconxestión 

de vías respiratorias 
fiúncho anís silvestre Foeniculum vulgare (Umbeliferae) antiespasmódico e para facilita-la 

dixestión 
herba luisa hierba luisa Lippia triphylla   
loureiro laurel Laurus nobilis (Lauraceae) ornamento e condimento 

menta menta  Mentha piperata (Labiatae) Sedante e contra a diarrea e malas 
dixestións 

ortiga, estruga ortiga Urtica dioica (Urticaceae) antireumátiao, antihemorráxica e 
contra a diabete 

romeu romero Rosmarinus officinalis (Labiatae) condimento e perfumería 
ruda ruda Ruta graveolens (Rutaceae) perfumería e medicina (actividade 

vitamínica) 
seixebra escorodonia Teucrium scorodonia (Labiatae) contra a tuberculose e expectorante  

Medicinais 
nome galego  nome castelá nome científico (familia) Utilidade ou usos coñecidos 
asente ajenjo Artemisia absinthium (Compositae) contra a hipoacidez gástrica, a falta 

de apetito, as flatulencias e 
espasmos. Emprégase tamén como 
aperitivo formando parte do 
vermouth 

espadana lirio amarillo Iris pseudacorus (Iridaceae) contra os lamparóns e desconxestión 
de vías respiratorias 

fiúncho anís silvestre Foeniculum vulgare (Umbeliferae) antiespasmódico e para facilita-la 
dixestión 

menta menta  Mentha piperata (Labiatae) Sedante e contra a diarrea e malas 
dixestións 

ortiga ortiga Urtica dioica (Urticaceae) antireumátiao, antihemorráxica e 
contra a diabete 

seixebra escorodonia Teucrium scorodonia (Labiatae) contra a tuberculose e expectorante  
xarxa salvia Salvia officinalis (Labiatae) facilita a orina, os menstruos e os 

partos, ademais de cura-las feridas 

Arbustos, enredadeiras e plantas de xardí n  
nome galego  nome castelá nome científico (familia) Utilidade ou usos coñecidos 
adelfas adelfa Nerium oleander (Apocinaceae) ornamento 
árbol da felicidade árbol de la f. Dracaena fragans (Liliaceae) ornamento 
azalea azalea Rhododendron (Ericaceae) ornamento 

buxo boj Buxus sempervirens (Buxaceae borde de carreiras ou terrados en 
xardíns, torneados e grabados en 
madeira 

cala cala Zantedeschia aethiopica (Araceae) ornamento 
clavel clavel Dianthus caryophyllus (Cariofilaceae) ornamento 
crisantemo crisantemo Chrysanthemum sp (Compositae) ornamento de xardíns e de tumbas 
dalia dalia Dhalia (Compositae) ornamento 
fucsia fucsia Fuchsia sp. (Onagraceae) ornamento 
gladiolo gladiolo Gladiolus sp. (Iridaceae) ornamento 
hedra hiedra Hedera helix (Hederaceae) ornamento e para ocultar 

superficies, as follas empréganse 
para emplasto de feridas 

hortensia hortensia  Hydrangea hortensia (Saxifragaceae) ornamento 
lirio lirio Iris (Iridaceae) ornamento e perfumería, o rizoma 

fresco é laxante 
mirto mirto Myrtus communis (Myrtaceae) para formar sebes, en marquetería, e 

como anticatarral e antiséptico 
nardo nardo Polianthes tuberosa (Amarilidaceae) ornamento 
petunia petunia Petunia (Solanaceae) ornamento 
rosal rosal Rosa sp. (Rosaceae) ornamento e perfumería 
silva zarza Rubus fruticosus (Rosaceae) reforzo en sebes, cos froitos fanse 

doces e xaropes 
tronco de Brasil tronco de B.  especies da F. Bromeliaceae ornamento 
vide vid Vitis vinifera (Rhamnaceae) para sebes, ornamento, sombra e 

colección das uvas 
xacinto jacinto Huacinthus (Liliaceae) ornamento 
xaro jaro Arum italicum (Araceae) ornamento, o tubérculo é purgante e 

expectorante 
xasmín jazmín Jasminum (Oleaceae) ornamento e perfumería 
xeranio  geranio Pelargonium, Erodium (Geraniaceae) ornamento e perfumería 

 




